МАХАББАТ - ӨМІР ҒАЖАБЫ

1. Көрініс

1 жүргізуші   Махаббат теңеу емес өлеңдегі, 

                 Емес ол аңыз болған ел ермегі.

                 Махаббат болмаса егер Жібек зарлап,

                  Қозы үшін Сұлу Баян өлер ме еді?

2 жүргізуші    Махаббат бақыт емес қонатұғын, 

                        Түлкі емес ойдан-қырдан шалатұғын.
                         Махаббат кездеспейтін құдірет бір,

                         Өмірде бірақ рет болатұғын.

1 жүргізуші   Адамзаттың жүрегінің жалыны, бүкіл өмірінің бір-ақ мезеті, бірақ ұшқыны болса да мәңгілік қалатын махаббат туралы сөз болайын деп тұр, қазір.

2 жүргізуші    Ендеше махаббат күніне арналған «Махаббат - өмір ғажабы» атты кешімізді ашық деп жариялаймыз. 

1 жүргізуші    Кешіміздің жалпы мақсаттарымен таныстырып өтсек қақаған қыстың қырау шалған аспанында Әулие Валентин күнін тойлап шаттанғанша, ұлттық қасиетімізді жалғаған Төлеген мен Жібектей,

2 жүргізуші    Қозы мен Баяндай өз ғашықтарымыздың шынайы махаббатын үлгі тұтып, көктемнің жайма шуақ сәуірінің 15 жұлдызын «Ғашықтар күні» деп дәріптеп келешекте өз жалғасын табатындай етіп бастама көтеру.

1 жүргізуші     Ерке қыз, білесің бе бүгін біз махаббатты жан-жақты талқылайын деп жатырмыз. 
2  жүргізуші   Олай болса алғашқы әңгіменің басын  келесі сұрақпен бастайық. Ол сұрақты клубымыздың мүшелеріне қойғымыз келіп тұр.
1)Қазіргі замандағы махаббат ұғымын қалай түсінесіңдер?
2)Валентина-валентинка

 1 жүргізуші   Осы айтылған ойлардың қорытындысы ретінде сіздер өздеріңіздің көзқарастарыңды білдірсеңіздер.

2 жүргізуші    Әлем шырақтарының тұтқасы махаббатта тұр 

демекші,   келесі бөліміміз «Шынайы махаббатқа» көшсек.
1 жүргізуші   Сеземін, сүйген жүрекке 

      Сағыну соқпас оңайға.

               Дегенмен қалқам қалайда

               Қалт еткен шақта мені ойла.

2  жүргізуші   Таңертең тұр да, шықты көр...

                         Оянған шақта мені ойла.

                         Шұғылаға шығыс түп-түгел

                         Боялған шақта мені ойла.

1  жүргізуші   Дүниені нұрлы кірпігің

                         Қамастырғанда мені ойла.

                         Талдарға ағаш бүршігін

                         Жаңа аштырғанда мені ойла.

2  жүргізуші   Арадай балға тоймаған

                         Бал қызғанғанда мені ойла.

                         Жым-жырт болып тегіс айналаң
                         Жалғыз қалғанда мені ойла.

1  жүргізуші   Тағатсыз аңсар ынтық үн,

                         Жаралы хал ғой ғашық хал.

                         Рояль көрсең, бір тілін,

                         Мені ойлап бар да басып қал.

2  жүргізуші   Тек қана көзге жас алма 

                         Ойлай бер мені күніге, 

                         Махаббаттардың қашанда,

                         Ойламау жеткен түбіне.
1  жүргізуші   Енді біз сіздерге осы бір әннің жалғасы ретінде бір сұрақ қояйын деп тұрмыз
2  жүргізуші   « Жалпы махаббат», «махаббат барысында туатын мәселелер», «махаббат қиыншылықтары» туралы сіздердің ойларыңыз. 
                                    1. Қазіргі замандағы жүру заңдылықтары; (уақытша, байлық, алдаушылық, т.б.)

Ағаларымыз осы айтылған ойларды сабақтап, қорытындылап отырса.

                                    2. Жан құмарлығы, тән құмарлығы, достық, махаббат. Кейбіреулер осы сезімдерді шатастырып жатады. Бұлардың айырмашылығы неде?

Ағаларымыз осы айтылған ойларды сабақтап, қорытындылап отырса.

                                    3. «Бауыр басып қалу» пікірлеріңіз. 
Ағаларымыз осы айтылған ойларды сабақтап, қорытындылап отырса.      

ән: гитарамен Берікбол
                                    4. Жұмбақ жігіт, жұмбақ қыз, сыртынан ғашық болу туралы көзқарастарыңыз.kz
Ағаларымыз осы айтылған ойларды сабақтап, қорытындылап отырса.

                                    5. «Бір көргеннен ғашық болу» сезімі бар ма, әлде бұл қызығушылық па?

Ағаларымыз осы айтылған ойларды сабақтап, қорытындылап отырса.

                                    6. жалпы бізде мынандай ұғым қалыптасқан: көктем махаббаттың оянатын кезеңі. Сонда махаббаттың жас талғамайтынын, уақыт талғамайтынын қайтеміз ?

 1  жүргізуші   Ағаларымыз осы айтылған ойларды сабақтап, қорытындылап   отырса.
2  жүргізуші   Енді үшінші  қорытынды бөлімге  көшейік. Бұл бөлімнің сұрағы сұраққа  емес-ау, белгілі теорияға ұқсайды. Бізге керегі оны дәлелдеу керек. Ендеше дәлелдейтін теориямыз «махаббат өмір ғажабы»     

2  жүргізуші   Жанымызды жағып, жүрегімізді шаншып, жанардан жан жауһарын жаудырған махаббат

1  жүргізуші   Әмір жүрмейтін жүректі тізе бүктірген махаббат туралы айттық.

2  жүргізуші   Осымен кешіміз аяқталып қалды.

1  жүргізуші   БІРЕУДІҢ СҮЙІКТІСІ БОЛЫҢЫЗДАР!

2  жүргізуші   БІРЕУДІ СҮЙІҢІЗДЕР!

Бірге:   
БАҚЫТТЫ БОЛЫҢЫЗДАР!
